
– Tað kann sáa iva um trúvirði hjá 
Miðlahúsinum...

Tað var fyrsta viðmerkingin frá 
forkvinnuni hjá føroyskum fjøl­
miðlafólkum, eftir at Sosialurin – í 
samstarvi við »Í menniskjum góður 
tokki« – hevði tikið stig til at savna 
pening inn til frama fyri børn í fá­
tækraváða.

Fakfelagið hjá føroyskum journa­
listum vísir sama hugburð, sum pol­
itikarar hava víst í áravís: Vilja fegin 
tosa um málið, men vilja einki gera 
við tað.

Vit vita væl, at vit kunnu ikki 
loysa trupulleikan. Men vit vilja held­
ur ikki sita hendur í favn og hyggja, 
hvussu órættvísið økist í samfelag­
num. Tí hava  vit tikið stig til hesa 

innsavning, sum vónandi kann 
hjálpa nøkrum børnum, sum eru í fá­
tækraváða. 

Men samstundis sum hetta er 
ein hjálp, so er hetta eisini ein prov­
okatión. Ein provokatión, sum kann 
vekja politikararnar. Sjálvt løgmað­
ur raknaði við, tá hann sá sendingina 
»Við hjálp frá góðum fólki« hóskvøld­
ið. Hann lovaði beinanvegin – á Face­
book gott nokk – at hann saman við 
øðrum nú fór at hjálpa hesum bólki 
av okkara medborgarum.

Tað er gott, um ein sjónvarpssend­
ing kann vekja løgmann – og tað er 
gott, um hendan innsavning  – ella 
umrøðan av henni – eisini kann kasta 
so mikið ljós á trupulleikan, at hann 
verður loystur ella hjálptur.

Og trupulleikin er ikki so øðiliga 
stórur. Sambært »Í menniskum góð­
ur tokki«, so kostar tað 9,6 milliónir 
krónur um árið at fáa 533 av teimum 
fátækastu børnunum úr fátakraváða.

Bara flatskattalættin til ting- og 
landsstýrisfólk kostar um tríggjar 
milliónir krónur um árið. Vit end­
urtaka: Flatskattalættin til ting- og 
landsstýrisfólk kostar um 3.000.000 
krónur um árið!

Tað vil siga, at tann skattalætti, 
sum politiska skipanin sjálv hevur 
fingið sær, hevði fíggjað tað sum 
tað kostar at fáa hesi børnini úr fá­
tækraváða í eitt ár. Tað sigur okkum, 
at uppgávan ikki er ómøgulig.

Vit vita tó, at tað fer ikki at bera 
til at broyta skattaskipanina aftur til 

tað, sum hon var uttan flatskattin. 
Tí so skulu politikarar sjálvir áleggja 
sær sjálvum eina skattahækking 
upp á yvir tríggjar milliónir krónur 
um árið. 

Tað kundu teir ikki funnið uppá.
Men nú eiga tey á niðuastu róku­

num tørn. Vilja politikararnir ikki 
gera tað, so skulu teir kroystast til at 
gera tað. Fólkið kann ikki góðtaka, at 
gjógvin millum rík og fátæk alsamt 
økist.

So kunnu fakfeløg sum Føroysk 
Fjølmiðlafólk tosa um skalað trú­

virði.
Men tá tað snýr seg um at 

verja korini hjá børnum í Føroyum, 
so reisa vit okkum og rópa varskó!

Tað er eitt stórt lyftisbrot frá løg­
manni og hansara fólkum, at tey ikki 
hava veitt teimum á niðastu róku­
num. Tað eigur eingin at góðtaka.

Hví skulu vit hava eitt sam­
felag, sum ikki hýsir øllum?

A- 
toymið 
og B- 
liðið
Dagny Joensen
kjak síða 18

Røtt 
og neyð­
ug av­
gerð
Johan Dahl Síða 22

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Kann gerast liðug 
upp á 14 dagar

– Vit hava einki hoyrt frá 
hvørki løgmanni ella sam­
gonguni.

Tað sigur Aksel V. Jo­
hannesen, formaður Javnað­
arfloksins við útvarpið, eftir 
at løgmaður við fleiri miðlar 
hevur sagt, at um andstøðan 
ikki vil vera við, so kann 
samgongan sjálv samtykkja 

eina nýskipan fyri fiskivinn­
una upp á 14 dagar.

Tað var fyri góðum 
mánaði síðani, at Jacob 
Vestergaard, fiskimálaráð­
harri, spakaði bóltin í føvn­
ingin á løgmanni – ásannandi 
at har fekst eingin breið 
semja. 

Men løgmaður helt uppá, 

at tað skuldi vera breiða 
semja við minst annan av 
Javnaðarflokkinum ella 
Tjóðveldinum.

Men nú tykist løgmaður 
hava broytt støðu – síðani 
hann eigur næsta útspælið.

Fiskivinnunýskipanin – 
nú eisini uttan andstøðuna

Um títt hjartablóð dukar fyri 
einum frælsum Føroyum, so 
eigur tú at fáa tær eitt før­
oyskt eftirnavn!

Tað tykist vera boðskap­
urin hjá Páll á Reynatúgvu til 
Gunvør Balle – nú tey klandr­
ast um, hvussu høgt vit skulu 
útbúgva okkara ungdóm. 

Familjan hjá Páll gjørdi 
sum Jóannes Bóndi: Dropp­
aði sítt danska Petersen-eft­
irnavn. Páll skrivar soleiðis á 
Facebook:

»Tað er ómetaliga gott at vit 
í Tjóðveldi hava orðað stevn­
umið við politikki okkara! 
Haldi kortini ikki, at tey skulu 
brúkast til at buka hvønn 
annan í høvdið við! Persónligt 
frælsi, ymiskleiki, og dirvi at 
hugsa egnar tankar, hava altið 

myndað mínar politisku fyri­
myndir í Tjóðveldi.

Eri uppvaksin við at vit øll 
hava sama tilverurætt, hóast 
ymisk av lyndi og førleika.

Meti meg ikki hava rætt 
at seta Gunvør Balle í bás, 
men veit, at eg eri føddur av 
foreldrum, hvørs hjartablóð 

dukaði fyri einum frælsum 
Føroyum. Havi verið limur í 
Tjóðveldi í 30 ár og kenni poli­
tikkin sum mítt egna barn.

Ein beinleiðis avleiðing av 
politisku sannføringini, var, 
at vit skiftu eftirnavn frá Pet­
ersen til á Reynatúgvu, frú 
Balle!«

Reynatúgvu føroyskari enn Balle

Løgmaður trýr enn upp á 
eina nýskipan av fiskivinn­
uni. Spurningurin er bara, 
hvørjir flokkar vera við. 

– Vit hava arbeitt hart fyri 
at fáa eina breiða semju, men 
tað vísir seg vera sera torført 
at fáa andstøðuna við, sigur 
Kaj Leo Holm Johannesen, 
løgmaður, um arbeiðið við at 
gera eina nýggja fiskivinnu­
skipan.

 – Tað letur til, at and­
støðan hevur gjørt eina inn­
anhýsis avtalu um, at tað 
skulu vera allir ella ongin, og 
um tað er rætt, so kann tað 
verða ringt at arbeiða, sigur 
løgmaður við in.fo í morgun.

Hann sigur, at tíðin nú er 
komin til, at samgongan má 
taka støðu til, um nýskip­
anin skal halda fram, hóast 
andstøðan ikki vil vera part­

ur av henni.
– Nú mugu vit so tosa 

saman, fyrst í einstøku flokk­
unum, síðani floksleiðarar­
nir og so á samgongufundi. 
Kanska onkrir aðrir møgu­
leikar eru, kanska er gjørligt 
at fáa smærru flokkarnar 
við, sigur løgmaður.

Hann sigur, at lidna upp­
skotið er mest sum á gáttini, 
og at tað tekur ikki nógvar 
dagar at gera tað liðugt.

– Vit hava tugt og tanlað 
upp á hetta uppskotið í 
longri tíð, og veruleikin er, 
at samgongan er komin so 
langt við arbeiðinum, at 
uppskotið tekur kanska eina 
viku, 14 dagar at gera liðugt, 
um politiskur vilji er til tess, 
sigur Kaj Leo Holm Johann­
esen.

HJÁLP!

1.326 børn
í Føroyum...

...eru í
FÁtækravÁða

Miðlahúsið

Politiska líkasælan er ræðandi. tí er neyðugt at gera nakað nÚ!Fyri at hjálpa hesum børnum – og fyri at fáa politisku skipanina at vakna – skipar Miðlahúsið fyri bráðfeingis 
innsavnan at hjálpa hesum børnum. innsavningin verður gjørd í samstarvi við »í menniskjum góður tokki«,
sum tekur ímóti og býtir pengarnar.

Tey, ið vilja stuðla hesum børnum, kunnu lata eina peningagávu á konto 6460 - 540.245.1 í BankNordik.

StuðLa vIð SmS-boðum
til ber eisini at stuðla við at senda eini sms-boð til 1940 við boðunumbarn. tá letur tú 50 kr. til endamálið. til ber at senda fleiri sms-boð.Vodofone og Føroya Tele taka einki gjald fyri at avgreiða boðini.

